
Уважаемая Елена Анатольевна!

Бюро официального перевода Коми республиканской академии государственной службы и управления направляет Вам перевод текстов с русского на коми язык для внесения в Книгу памяти Республики Коми. 
Приложение на 3 листах.
         И.о. ректора                                                                      С.П. Ковригович
Исакова Ольга Лембитовна
perevod@komikyv.ru, 202-363
Рочев Василий Павлович
Чужис 1951 вося ӧшым тӧлысь 22 лунӧ Коми АССР-са Изьва районлӧн Бакур сиктын. 1982 воын помаліс П.Ф.Лесгафт нима кык ордена мортӧс ёнмӧдӧм сӧвмӧдан канму институт. 
1971 воын Василий Павловичӧс босьтісны лызьӧн котралӧм кузя СССР-са сборнӧй командаӧ. Участвуйтіс кык Олимпиада ворсӧмын (1976 да 1980 вояс).  Америкаса Лейк-Плэсид карын 1980 вося Олимпиадаын шедӧдіс «эзысь» 30 км котӧртӧмын, мужичӧйяс сборнӧйын 4х10 км эстафетаӧн котӧртӧмын лоис олимпиадаса чемпионӧн. Рочев - мирса чемпион, унаысь СССР-са чемпион, войтыркостса тӧдчана ордйысьӧмъясын унаысь вермысь да призёр. 

Спортын карьера помасьӧм бӧрын, 1982 воын, Василий Павлович лоис тренерӧн  Коми Республикаса лызьӧн котралӧм кузя сборнӧй командаын. Ӧнія кадӧ уджалӧ «Сборнӧй спорт командаяс дасьтан шӧрин» Коми Республикаса канму асшӧрлуна учреждениеын лызьӧн котралӧм кузя сборнӧй команда дасьтан старшӧй тренер чинын.

Рочев дасьтіс вылыс вермӧмъяса лызьӧн котралысьясӧс. Сылӧн быдтасъяс пӧвстын – Россияса чемпионъяс да призёръяс, войтыркостса тшупӧда спорт мастеръяс, Олимпиада ворсӧмъясын участвуйтысьяс. 
Гӧтырыскӧд ӧтув - Нина Петровна Рочевакӧд (Лейк-Плэсидын Олимпиадаса «эзысь» призёр) Василий Петрович быдтіс куим челядьӧс: Анатолий да Василий пиянӧс да Ольга нылӧс, кодъяс босьтчисны талявны бать-мамлысь ордымсӧ. Василий Рочев (пиыс) лоис 2005 воын лызьӧн котралӧм кузя мирса чемпионатын вермысьӧн да 2006 воын Олимпиада ворсӧмъясын «бронза» босьтысьӧн. 

Мортӧс ёнмӧдӧм да спорт сӧвмӧдӧмӧ ыджыд пай пуктӧмысь Василий Павлович Рочевлы сетісны татшӧм почёт нимъяс: «Коми АССР-са культураын нимӧдана уджалысь» (1974), «СССР-са нимӧдана спорт мастер» (1980), «Россияса нимӧдана тренер» (1998), Сыктывкарса почёта гражданин. Рочевлы сетӧма Народъяслӧн дружба орден (1980), «Отечество водзын заслугаясысь» орденлысь II степеня медаль (1998), Почёт орден (2004). 
Бажуков Николай Серафимович

Чужис 1953 вося сора тӧлысь 23 лунӧ Коми АССР-са Мылдін сиктын. 1984 воын помаліс Военнӧй краснознамённӧй мортӧс ёнмӧдӧм сӧвмӧдан институт. 

1974 воын Бажуковӧс босьтісны лызьӧн котралӧм кузя СССР-са сборнӧй командаӧ. Николай Серафимович – кыкысь олимпиадаса чемпион. 1976 воын австрияса Инсбрук карын Сӧветскӧй Союзысь лызьӧн котралысьяс пӧвстысь медводдзаӧн шедӧдіс «зарни» 15 км дистанцияын. Тайӧ жӧ ордйысьӧмъясын лоис эстафетаын «бронза» призёрӧн. Мӧдысь олимпиадаса чемпионӧн лоис 1980 воын америкаса Лейк-Плэсид карын мужичӧйяс сборнӧйын 4х10 км эстафетаӧн котӧртӧмын. Бажуков лоис кыкысь мирса чемпионӧн, нёльысь босьтліс СССР-са Кубок, кӧкъямысысь вермыліс «Ёртасян армияяслӧн спартакиада» войтыркостса ордйысьӧмъясын. 
Спортын карьера помасьӧм бӧрын, 1984 воын, Николай Серафимович вуджис тренер удж вылӧ, дасьтіс Коми Республикаса мужичӧйяс сборнӧй команда, а сідзжӧ Вооружённӧй вынъяслысь лызьӧн котралысьяс сборнӧй. Ӧнія кадӧ Бажуков пырӧ Коми Республикаса лызьӧн котралан спорт федерацияӧ, зіля пырӧдчӧ дінмуын лызьӧн котралӧм сӧвмӧдӧмӧ.

Мортӧс ёнмӧдӧм да спорт сӧвмӧдӧмӧ ыджыд пай пуктӧмысь Николай Серафимович Бажуковлы сетісны татшӧм почёт нимъяс: «Коми АССР-са культураын нимӧдана уджалысь» (1976),  «СССР-са нимӧдана спорт мастер» (1976), Сыктывкарса почёта гражданин. Бажуковлы кыкысь сетісны «Почёт пас» орден (1976, 1980), ошкисны «Мортӧс ёнмӧдӧм да спорт сӧвмӧдӧмӧ ыджыд пай пуктӧмысь» почёт пасӧн (1984). 
Балин Николай Николаевич

Чужис 1930 вося ӧшым тӧлысь 18 лунӧ Вологда обласьтса Кубено-Озерскӧй районлӧн Новое грездын. 1954 воын помаліс Дзержинский нима вылыс тшупӧда Ленинградса военно-морскӧй инженернӧй училище. Нёль во служитіс инженер-механикӧн Тихӧй океан флотса корабльясын. Вит воысь дырджык уджаліс Вологдаса Совнархозлӧн юкӧдувъясын. 

1964 воын Николай Николаевич воис уджавны Сыктывкарса вӧр промышленносьт комплексӧ, кӧні 24-ысь унджык воӧн вуджис пыдди пуктана туй Сыктывкарса вӧр промышленносьт комплексса юралысь энергетиксянь медыджыд директорӧдз. 

Николай Николаевичкӧд йитчӧмаӧсь Сыктывкарса вӧр промышленносьт комплекс зумыдмӧдӧмын да сӧвмӧдӧмын тӧдчана лоӧмторъяс. Балинлӧн веськӧдлӧм улын Сыктывкарса вӧр промышленносьт комплекс вӧчис зэв ыджыд воськов аслас сӧвмӧмас, лоис странаса медводдза комбинатӧн, кӧні заводитісны вӧдитчыны сульфатын коръя сырьё пуан методӧн, оборудование ӧніяӧдӧм да бурмӧдӧм вӧсна содіс уджалан ӧд да тӧдчымӧн кыпаліс лэдзан прӧдукциялӧн ногтуйыс. 

1988 воын Николай Николаевич заводитіс юрнуӧдны Коми Республикаса вӧр-ва гӧгӧртас видзан комитетӧн. Юрнуӧдысьӧн уджаліс 10 во да петкӧдліс асьсӧ канму тӧдчанлуна ыджыд компетенцияа веськӧдлысьӧн. 

Ыджыд пай пуктӧмысь Николай Николаевич Балинлы кыкысь сетӧма Трудӧвӧй Гӧрд Знамя орден, ошкӧма Октябрьскӧй революция орденӧн, СССР-са ВДНХ-лӧн зарни, эзысь да бронза медальясӧн. Коръя вӧрысь печатайтан бумага лэдзан технология пыртӧмысь сетӧма СССР-са Канму премияа лауреатлысь ним (1982). Сетӧма Коми АССР-са йӧзкост овмӧсын нимӧдана уджалысь (1974), Социалистическӧй уджвывса Герой (1986) почёт нимъяс, ошкӧма «Отечество водзын заслугаясысь» III степеня орденӧн (1996).
Кувсис 1998 вося вӧльгым тӧлысь 14 лунӧ.
